
අනිර්වාච්යං  රූපං  ස්තවන  නිකරෝ  යත්ර  ගළිතඃ  තථා
වක්ෂ්යේ  ස්තෝත්රං  ප්රථම  පුරුෂස්යාත්ර  මහතඃ  ।
යතෝ  ජාතං  විශ්වස්ථිතිමපි  සදා  යත්ර  විලයඃ
සකීදෘග්ගීර්වාණඃ  සුනිගම  නුතඃ  ශ්රීගණපතිඃ  ॥  1 ॥

ගකාරෝ  හේරංබඃ  සගුණ  ඉති  පුං  නිර්ගුණමයෝ
ද්විධාප්යේකෝජාතඃ  ප්රකෘති  පුරුෂෝ  බ්රහ්ම  හි  ගණඃ  ।
ස  චේශශ්චෝත්පත්ති  ස්ථිති  ලය  කරෝයං  ප්රමථකෝ
යතෝභූතං  භව්යං  භවති  පතිරීශෝ  ගණපතිඃ  ॥  2 ॥

ගකාරඃ  කංඨෝර්ධ්වං  ගජමුඛසමෝ  මර්ත්යසදෘශෝ  ණකාරඃ
කංඨාධෝ  ජඨර  සදෘශාකාර  ඉති  ච  ।
අධෝභාවඃ  කට්යාං  චරණ  ඉති  හීශෝස්ය  ච  තමඃ  විභාතීත්ථං
නාම  ත්රිභුවන  සමං  භූ  ර්භුව  ස්සුවඃ  ॥  3 ॥

ගණාධ්යක්ෂෝ  ජ්යේෂ්ඨඃ  කපිල  අපරෝ  මංගළනිධිඃ
දයාළුර්හේරංබෝ  වරද  ඉති  චිංතාමණි  රජඃ  ।
වරානීශෝ  ඪුංඪිර්ගජවදන  නාමා  ශිවසුතෝ  මයූරේශෝ
ගෞරීතනය  ඉති  නාමානි  පඨති  ॥  4 ॥

මහේශෝයං  විෂ්ණුඃ  ස  කවි  රවිරිංදුඃ  කමලජඃ  ක්ෂිති
ස්තෝයං  වහ්නිඃ  ශ්වසන  ඉති  ඛං  ත්වද්රිරුදධිඃ  ।
කුජස්තාරඃ  ශුක්රෝ  පුරුරුඩු  බුධෝගුච්ච  ධනදෝ  යමඃ
පාශී  කාව්යඃ  ශනිරඛිල  රූපෝ  ගණපතිඃ  ॥ 5 ॥

මුඛං  වහ්නිඃ  පාදෞ  හරිරසි  විධාත  ප්රජනනං
රවිර්නේත්රේ  චංද්රෝ  හෘදය  මපි  කාමෝස්ය  මදන  ।
කරෞ  ශුක්රඃ  කට්යාමවනිරුදරං  භාති  දශනං
ගණේශස්යාසන්  වෛ  ක්රතුමය  වපු  ශ්චෛව  සකලම්  ॥  6 ॥

සිතේ  භාද්රේ  මාසේ  ප්රතිශරදි  මධ්යාහ්න  සමයේ  මෘදෝ
මූර්තිං  කෘත්වා  ගණපතිතිථෞ  ඪුංඪි  සදෘශීම්  ।
සමර්චත්යුත්සාහඃ  ප්රභවති  මහාන්  සර්වසදනේ
විලෝක්යානංදස්තාං  ප්රභවති  නෘණාං  විස්මය  ඉති  ॥ 7 ॥

ගණේශදේවස්ය  මාහාත්ම්යමේතද්යඃ  ශ්රාවයේද්වාපි
පඨේච්ච  තස්ය  ।



ක්ලේශා  ලයං  යාංති  ලභේච්ච  ශීඝ්රං  ශ්රීපුත්ත්ර
විද්යාර්ථි  ගෘහං  ච  මුක්තිම්  ॥  8 ॥

॥  ඉති  ශ්රී  ගණේශ  මහිම්න  ස්තෝත්රම්  ॥

